
ZER DA URETAKO BIZITZA?  

Itsaso eta ozeanoetan bizi diren landareek, 

animaliek eta beste organismo batzuek osatzen 

dute uretako bizitza. 

Lurraren azalaren % 70 inguru ura da. Kontuan 

hartuta Lurreko ur guztiaren % 97 ozeanoak 

direla eta horiek ematen dutela gutxi 

gorabehera planetako gainazal bizigarriaren % 

991, ozeanoak, beren tenperatura, konposizio 

kimikoa, korronteak eta bizitza dira, hain zuzen, 

Lurra gizakiontzat leku bizigarri bilakatzen 

duten sistema globalen motorra2. 

 

 

                                                           
1
  Living Ocean, NASA Science.  

2 Garapen Iraunkorrerako 14. Helburua: Uretako bizitza, 
Garapenerako Programa, Nazio Batuak (PNUD). 

 

 

Hala da, bai; itsaso eta ozeanoen mende daude 

Lurreko prezipitazioak, edateko ura, klima, 

eguraldia, kostaldeak eta gure elikagaien parte 

handi bat, bai eta arnasten dugun aireko 

oxigenoa ere. Izan ere, landareek sortzen duten 

oxigenoaren erdia ozeanoetan sortzen dute, eta, 

gainera, gizakiok energia sortzeko erretzen 

ditugun erregai fosilek aireratzen duten karbono 

dioxidoaren % 50 xurgatzen dute ozeanoek.   

Guztira, 230.000 itsas espezie inguru daude 

dokumentaturik3; mikroskopikoak izan 

daitezke, planktona eta fitoplanktona kasu –

0.02 mikrometrokoak–, edota zetazeo handiak, 

hala nola baleak, izurdeak eta mazopak (balea 

                                                           
3
 DROGING, Bob, Mapping an ocean of species, Los Angeles 

Times, 2 de Agosto de 2009.  

URETAKO  

BIZITZA 

https://science.nasa.gov/earth-science/oceanography/living-ocean
http://www.undp.org/content/undp/es/home/sustainable-development-goals/goal-14-life-below-water.html
http://articles.latimes.com/2009/aug/02/nation/na-fish2

urdina 33 metroko luzerakoa ere izan daiteke, 

animalia denetan handiena delarik4). 

 

ITSAS ZUZENBIDEA 

Ozeanoetako baliabideak nazioarteko 

zuzenbidearen bidez zaintzea eta modu 

iraunkorrean erabiltzea funtsezkoa da 

itsasoetako arazo batzuk arintzeko, hala nola 

kutsadura –gizakiok sortzen baitugu itsas 

kutsaduraren % 80– eta poloen urtzearen 

areagotzea –izotz-geruzen urtze-erritmoa 

hirukoiztu egin da 2007tik5–. 

Itsas Zuzenbideari buruzko Nazio Batuen 

Konbentzioan (CONVEMAR) –1982an onetsi 

zen New Yorken, eta Ozeanoen Konstituzioa 

esaten zaio– biltzen da itsasoak, ozeanoak eta 

itsas baliabideak zaintzeko eta modu 

iraunkorrean erabiltzeko nazioarteko esparru 

juridikoa.  Bere 203 artikuluen xedea da “ordena 

juridiko bat ezartzea itsas eta ozeanoetarako, eta 

nazioarteko komunikazioa hobetzea, betiere 

honako xede hauekin: itsasoak eta ozeanoak 

helburu baketsuekin erabiltzea; hango 

baliabideen erabilera zuzena eta eraginkorra 

egitea; itsas ingurunea aztertzea, babestea eta 

zaintzea, bai eta hango baliabide bizidunak 

kontserbatzea ere”. Horrek guztiak lagundu 

behar du “nazioarteko ordena ekonomiko 

                                                           
4
 BORTOLOTTI, Dan, Wild Blue: A Natural History of the 

World’s Largest Animal, St. Martin's Press, 2008. 
5 PIERRE-LOUIS, Kendra, Antarctica is Melting Three Times as 
Fast as a Decade Ago, New York Times, 2018ko ekainaren 13a. 

bidezko eta zuzen bat eratzen, gizateria osoaren 

interesak eta premiak aintzat hartuko dituena” 

eta, berezi-bereziki, uharte-estatuena6. Izan ere, 

herrialde batzuetarako, Fijiko 

Errepublikarentzat esate baterako –Ozeano 

Barearen hegoaldeko artxipelago bat, non ia 

milioi bat pertsona bizi baita–, hil edo biziko 

kontua da poloen urtze-prozesua moteltzea. 

Baldin eta uharteak desagertu eta estatu 

uhartetar txiki horietako biztanleak behartuta 

badaude sorterritik alde egin eta beste bizileku 

bilatzera, “suntsigarriak izango dira haien giza 

eskubidetarako ondorioak, besteak beste 

autodeterminaziorako eta garapenerako 

eskubideetarako”7. 

Hain zuzen ere, Garapen Iraunkorrerako 14 

Helburuak (14GIH) zera proposatzen du: abian 

jarri behar dira beharrezkoak diren 

mekanismoak itsas eta ozeanoak zaintzeko eta 

modu iraunkorrean erabiltzeko, eta, 

horrenbestez, klima-aldaketaren eraginak 

arintzeko. 

 

 

 

 

                                                           
6   Hitzaurrea, CONVEMAR, New York, 1982.  
7
 KNOX, Jhon H., Cambio climático y derechos humanos, “La 

Caixa” Gizarte Behatokia, 2016ko iraila. 

https://www.nytimes.com/2018/06/13/climate/antarctica-ice-melting-faster.html?ref=nyt-es&mcid=nyt-es&subid=article
https://www.nytimes.com/2018/06/13/climate/antarctica-ice-melting-faster.html?ref=nyt-es&mcid=nyt-es&subid=article
http://www.un.org/depts/los/convention_agreements/texts/unclos/convemar_es.pdf
https://observatoriosociallacaixa.org/es/-/cambio-climatico-y-derechos-humanos?inheritRedirect=true&redirect=%2Fca%2Fciencia

KOSTALDEAK BABESTEA 

POBREZIA MURRIZTEKO 

Itsasbazterrek komunitate askoren bizibidea 

ziurtatzen dute, turismoa eta arrantza baitira haien 

diru-iturri nagusia –59,6 milioi pertsonak parte 

hartzen zuten arrantzaren eta akuikulturaren 

lehen sektorean  2016an, eta horren % 85 Asian 

aurkitzen da, eta % 10 Afrikan8. Kostaldeek 

“pobrezia murrizten laguntzen dute, arrantza-

harrapaketak eta diru-sarrerak handituz eta 

pertsonen osasuna hobetuz. Bestalde, genero-

berdintasuna hobetzen ere laguntzen dute, 

emakumeek eskala txikiko arrantza-lanen zati handi 

bat egiten baitute ”9. 

FAOk Arrantzaren eta Akuikulturaren Munduko 

Egoeraz egindako azken txostenaren arabera –

2018an argitaratu da–, 2016an maximo historikoa 

lortu zuen arrainen ekoizpenak guztira, 171 milioi 

tonarekin, eta, horietatik, % 88 gizakion 

kontsumora bideratu zen zuzenean. “1961etik, 

munduan arrainen kontsumoaren urteko 

hazkundea  hazkunde demografikoa halako bi izan 

da, argi utzita  arrantza-sektorea funtsezkoa dela 

goserik eta malnutriziorik gabeko mundu bat 

lortzeari begira”. Arrain-ekoizpenaren barnean, 

arrantza iraunkorra –askotan artisau moduan–  

                                                           
8
 Arrantza eta akuikulturaren munduko egoera: Garapen 

Iraunkorrerako Helburuak betetzea. Elikadura eta 
Nekazaritzarako Nazio Batuen Erakundea (FAO), 2018ko 
txostena. 
9 Uretako bizitza: Zergatik da hain garrantzitsua?, 
Garapenerako Nazio Batuen Programa (PNUD). 

flotaren % 77 da, eta arrantza kontinentalaren % 

8010. 

Alabaina, munduan gero eta arrain gehiago 

kontsumitzen denez, gehiegizko ustiapen-moduak 

areagotzen ari dira itsasoetan. Gehiegizko arrantza 

(hau da, biologikoki jasangarria ez den arrantza 

maila bat) pairatzen duten itsas arrainen 

populazioen proportzioa % 10ekoa zen 1974an, eta  

% 31ra handitu zen 2013an11. 

I. grafikoa. Biologikoki iraunkorrak eta biologikoki iraunkorrak ez 

diren mailen barnean dauden arrain-populazioen proportzioa, 

1974-2013 (portzentajea). Iturria: GIH txostena 2017. 

 

   Arrantza txikia Arrantza betea Gehiegizko arrantza 

Horregatik, 14GIHk proposatzen du, 2020. urterako, 

arrantza-ustiapena modu eraginkorrean arautzea 

eta gehiegizko eta legez kanpoko arrantza 

desagerraraztea (14.4 xedea), eta, halaber, 

gehiegizko arrantzari laguntzen dioten diru-

laguntza batzuk debekatzea  (14.6 xedea)12. Arazoa? 

2020. urtea hurbilegi daukagu dagoeneko. 

 
                                                           
10 Arrantza: arazoa, Greenpeace.  
11 GIH txostena 2017, PNUD. 
12 14GIHren 10 xedeei buruzko informazio gehiago (link) 

http://www.fao.org/3/I9540ES/i9540es.pdf
http://www.fao.org/3/I9540ES/i9540es.pdf
https://www.un.org/sustainabledevelopment/es/wp-content/uploads/sites/3/2016/10/14_Spanish_Why_it_Matters.pdf
https://es.greenpeace.org/es/trabajamos-en/oceanos/pesca/
https://unstats.un.org/sdgs/files/report/2017/TheSustainableDevelopmentGoalsReport2017_Spanish.pdf
https://www.un.org/sustainabledevelopment/es/oceans/

NORK ZER EGIN? 

NAZIOARTEKO MAILAN 

Uharte-estatuen nazioarteko babesa 

funtsezkoa da haien iraupena bermatzeko. 

14.7 xedeak ezartzen du handitu egin behar direla 

haiek itsas baliabideen erabilera iraunkorretik 

lortzen dituzten etekin ekonomikoak. Gainera, 

2017ko ekainean  “Communities of Ocean Action” 

ekimena abiarazi zen, Ozeanoei buruzko Nazio 

Batuen Goi Mailako Konferentzian iragarritako 

1.400etik gorako konpromisoen jarraipena egiteko. 

NAZIO MAILAN 

Beharrezkoa da Ipar aldeko  

herrialdeek inbertsioak egin ditzatela 

ozeanoak babeste aldera. Dibertsitate 

Biologikoari buruzko Hitzarmenak adierazten 

duenez, honako kopuru hauek behar dira 

munduko ozeanoak zaintzeko: 32.000 milioi 

dolarreko gastu publiko bakar bat eta 21.000 

milioi dolar urtean gastu errepikatuak 

ordaintzeko. Gainera, finantzazio gehiago behar 

da ikerketan (14.a xedea). 

TOKI MAILAN 

Arte eta Zientzien Hirian, Valentzian, 

lanean ari dira herritarrak itsasoen 

errealitateari buruz kontzientziatzeko. Ezagutu 

Javier León Rafael Biologia arloko 

arduradunaren lana FABRE 14GIH Testigantzan. 

 

 ETA ZUK, ZER EGIN DEZAKEZU? 

"Ahaztu egiten dugu uraren zikloa eta bizitzaren 

zikloa bat bakarra direla", Jacques Y. Cousteau. 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

Proiektuaren egilea:   

Laguntzailea:  

Finantzatzailea:  

Haur eta Lehen Hezkuntza 

Alexek itsas animaliak maite ditu eta urpean ibiltzen da 

haiei argazkiak ateratzeko. Ikusi Haur Hezkuntzako 

ikasleekin nola ezagutu dituen izurdeak, itsas dortokak, 

baleak eta beste animalia asko… Gero, irakur iezaiezu 

Poseidon, itsaspeko erresumako erregea ipuina, zure 

ikasleek ezagutu berri dituzten itsas animaliekin 

zoriontsu bizi zen errege greziarraren istorioa. Egun 

batean, baina, Poseidon haserretu egin zen ikusi zuelarik 

pertsonek itsasoa zikintzen zutela. Nola lagundu 

diezaiokegu Poseidoni? Lehen Hezkuntzan antzezlan 

bat egin dezakezue. Ikasle bakoitzak arrain-maskara bat 

egingo du (ideiak hemen) eta Ediciones Tralarík Itsas 

Zirkuari buruz proposatzen duen lana egingo dute 

 

 

 

Bigarren Hezkuntza eta Batxilergoa 

14.b xedeak ezartzen du beharrezkoa dela artisau-

arrantzaleei laguntzea itsas baliabideak eta merkatuak 

erabil ahal izan ditzaten. Artisau-arrantza, nahiz eta 

sektore garrantzitsuenetako bat izan komunitateen 

garapen iraunkorrari begira, oso baztertuta dago 

munduko leku askotan, Guatemalan kasu, non 

arrantzaleek salatzen duten zeharo ahaztuta sentitzen 

direla. Eztabaidatu bideo hau: Arrantza Guatemalan: 

Artea edo sufrikarioa. Bestalde, ikusi bideo honetan 

nola arrantzatzen duten artisau-modu iraunkorrean 

Formenteran, Peix Sec tradizioari esker. Hori bada 

artisau-arrantza… Nondik dator kontsumitzen dugun 

arraina? Adibidez, atun-latak gehiegizko ustiapen batetik 

datoz? Ezagutu Greenpeaceren kanpaina: Atun iraunkor 

baten alde.  

  

https://www.youtube.com/watch?v=cfqnzPrLtq0
https://www.youtube.com/watch?v=qmN-5cGOGmg
https://www.youtube.com/watch?v=ZaNB6p6vtz0
https://www.youtube.com/watch?v=Zb3R0cjiZT8
https://www.guiainfantil.com/articulos/ocio/cuentos-infantiles/poseidon-y-el-reino-submarino-leyenda-griega-para-ninos/
https://www.pinterest.es/pin/104356916342761080/?lp=true
http://www.edicionestralari.com/
http://edicionestralari.blogspot.com/2012/02/obra-de-teatro-para-una-clase-el-circo.html
http://edicionestralari.blogspot.com/2012/02/obra-de-teatro-para-una-clase-el-circo.html
https://www.youtube.com/watch?v=lEHzWWZRlAs
https://www.youtube.com/watch?v=lEHzWWZRlAs
https://www.youtube.com/watch?v=YUa05YV0iwU
https://secured.greenpeace.org/espana/es/Que-puedes-hacer-tu/Ser-ciberactivista/atun/
https://secured.greenpeace.org/espana/es/Que-puedes-hacer-tu/Ser-ciberactivista/atun/
https://www.google.es/url?sa=i&rct=j&q=&esrc=s&source=images&cd=&cad=rja&uact=8&ved=2ahUKEwjVjonYtsvcAhUB1xoKHYO-Ay8QjRx6BAgBEAU&url=https://www.oceanografic.org/restaurante-submarino/&psig=AOvVaw15WQAsPijetwyxDn3Bw568&ust=1533198235521112

